
Alþingi ályktar að skora á ríkisstjórnina að stuðla að aukinni framleiðslu
rafmagnstækja innanlands með því að tryggja þeim verksmiðjum í landinu, sem
framleiða rafrnagnstæki, nægilegt hráefni, svo að þær geti unnið allt árið með full-
um afköstum.

Einnig skal stuðla að stofnun nýrra fyrirtækja til frumleiðslu ýmissa rafmagns-
tækja, sem enn hafa ekki verið framleidd hérlendis.

Greinargerð.

Mikið er nú rætt og ritað um vöntun á ýmsum rafmagnstækjum og það ekki
að ástæðulausu. Víða um land er alger vöntun á rafmagnseldavélum og öðrum raf-
magnstækjum. sem nauðsynleg og sjálfsögð eru þar, sem rafmagn er fyrir hendi. Inn-
flutningur slíkra tækja, ef fullnægja skal eftirspurninni, útheimtir mikið af erlend-
um gjaldeyri. Verður vitanlega ekki hjá því komizt, eins og ástandið er nú, að verja
töluverðu fé til innflutnings áður nefndra tækja til þess að leysa úr brýnustu þörf-
um. En ekki er ástæðulaust að hugsa sér aðrar leiðir til úrlausnar þessum málum
í náinni framtíð. En það er með því að auka innlendu framleiðsluna. Til er i
Hafnarfirði mjög myndarlegt fyrirtæki, sem framleiðir rafmagnseldavélar. Elda-
vélar þessar eru ódýrari en erlendar vélar og fyllilega samkeppnistærar hvað gæði
snertir. Forstjóri þessa fyrirtækis hefur sagt mél', að þessi verksmiðja gæti fram-
leitt nóg af eldavélum til að fullnægja eðlilegri eftirspurn hér á landi, ef alltaf væri
fyrir hendi nægilegt efni til þess að vinna úr. En efni í eldavélina er aðeins y.t hluti
í erlendum gjaldyri, miðað við það að flytja til landsins tilbúna vél. Þegar það, sem
hér hefur verið sagt, er tekið til greina, virðist vera sjálfsagt að fullnægja efnis-
þörfinni og framleiða eldavélarnar í landinu.

Fróðir mellll á þessu sviði telja, að sama máli gegni með þvottavélar, suðu-
potta, kæliskápa og ýmis fleiri rafmagns áhöld, að framleiða megi þau hér með sama
árangri og eldavélarnar. Tillaga sú, sem hér er flutt, fer fram á það, að sú verk-
smiðja eða verksmiðjur, sem fyrir hendi eru, fái nægilegt efni til framleiðslunnar
og að unnið verði að því að koma upp nýjum hliðstæðum fyrirtækjum til fram-
leiðslu margs konar rafmagnstækja, sem mikil vöntun er á.

Með því að gera þetta verður á tiltölulega skömmum tíma unnt að svara eðli-
legri eftirspurn á ofannefnd um vörum án þess að eyða til þess miklu af dýrmætum
gjaldeyri.


